
Pou Piblikasyon Imedya: 03/03/2025 GOUVENE KATHY HOCHUL

GOUVENE HOCHUL OGANIZE YON TABLEWONN AK TRAVAYE Kl AFEKTE PA
REVOKASYON FEDERAL EPI ANONSE EKPANSYON INISYATIV "YO ANPLWAYE
OU" NAN NOUYOK LA POU REKRITE TRAVAYE Kl AFEKTE YO

Lanse tablo afichaj "Nouyok Vile Ou" nan Union Station nan Washington, D.C. a
ak Moynihan Station nan Nouyk la

Depatman Travay Eta a pral oganize sesyon enfomasyon ak sévis pou travaye ki
afekte yo

Pandan ke DOGE atake ak afebli Mendév Federal la, Gouvéné Hochul ap kontinye
sipote travaye yo epi mete aksan sou opotinite nan gouvéenman Eta a

Gouvéné Hochul te 6ganize jodi a yon diskisyon tablewonn ak yon gwoup travayé nan
sekte piblik la ki te afekte pa revokasyon federal yo ki te dirije pa sa yo rele Depatman
Efikasite Gouvénman (Department of Government Efficiency, DOGE). Apre tablewonn
lan, Gouvéné a te anonse yon ekspanyon inisyativ "Yo Anplwaye Ou" (You’re Hired) li a
pou rekrite travayé sekté piblik ki gen talan yo nan sévis Eta Nouyok. Inisyativ elaji a
gen ladan lansman tablo afichaj dijital nan Union Station Washington, D.C. ak Moynihan
Station nan Nouyok la, ansanm ak yon nouvo bwochi pou travayé ki afekte yo ak yon
nouvo seri sesyon enfomasyon k ap 6ganize pa Depatman Travay Eta Nouyok (New
York State Department of Labor, NYSDOL) la.

"Elon Musk ak ekip destrikté karye inyoran li a pa konnen anyen sou fason gouvénman
an fonksyone, ki moun li sévi, ak anplwaye federal enfatigab ki fé li fonksyone",
Gouvéné Hochul te deklare. "Isit la nan Nouydk nou pa denigre fonksyoné piblik yo,
nou valorize yo ak efo yo. Kidonk, I& DOGE di 'Yo revoke ou', Nouyok pare pou | di 'Yo
anplwaye ou' — epi n ap asire travayé federal ki gen talan yo, ki gen eksperyans yo
konnen anpil opotinite ki disponib nan mendév eta nou an."

Nan kad inisyativ "Yo Anplwaye Ou' a jodia Eta Nouyok te lanse yon tablo afichaj
"Nouyok Vle Ou" (New York Wants You) nan Union Station Washington, D.C. a ak
Moynihan Station nan Nouyok pou atire ak rekrite anplwaye federal ke yo te revoke epi
mete aksan sou avantaj konpetitif, bon salé ak pwoteksyon travay ke eta a gen pou offri.
Anplis de sa, Eta Nouyok te kreye yon bwochi pou mete aksan sou opotinite travay yo,

sipd pou travayée federal ki afekte yo ak resous pou moun k ap chéche travay yo nan
gouvenman eta a.

Nan tablewonn lan, Gouvéné Hochul ak travayé ki afekte yo te diskite sou enpak
revokasyon federal yo genyen sou moun. Non sélman revokasyon yo gen enpak sou
kapasite travaye yo pou yo pran swen tét yo oswa fanmi yo, men se tou yon pét nét lé
yo revoke fonksyone piblik ki kalifye, ki gen eksperyans yon fason enjis, sa ki kreye
enpak negatif sou moun odiné ki konte sou sévis yo ke yo prive finansman ki gen ladan
tan datant ki pi long ak mwens aksé pou pwogram gouvénman enpotan yo.

Youn nan travayé ki afekte nan tablewonn jodi a se te Luke Graziani, yon veteran ak
Nouyoke ki te fék revoke nan travay li nan yon lopital Bronx VA. Gouvene a pat
devwale idantite plizye 10t travayeé ki te afekte yo ki te asiste tablewonn lan, paske yo te
vle rete anonim akoz yo te pe reprezay Administrasyon Trump la nan yon konteks avni
enséten plizyé ajans federal yo.

Pandan ke kék te rete anonim, Gouvenée Hochul ak ofisyél nan Depatman Travay ak
Depatman Sevis Sivil (Department of Civil Service, DCS) Eta a te asire ke tout patisipan
yo te gen aksé ak resous ak sevis sipo ki disponib pou travaye ki te afekte pa déenye
revokasyon federal yo.

Luke Graziani, yon veteran ak Nouyoke ki te travay nan yon lopital Bronx VA, te
deklare, "Apre de deseni mwen nan sévis milité, ki gen ladan kat vwayaj konba, mwen
pa janm imajine ke yon jou yo ta revoke mwen nan travay mwen nan VA a epi trete
mwen tankou yon moun ki pa vo anyen. Mwen rekonesan anvé Gouvéné Hochul paske
li te bay fowdm sa a pou nou pataje eksperyans nou an non anpil travayé federal ke yo
voye jete san reflechi malgre efd san enfatigab yo pou sévi pép Ameriken an."

Yon gwoup travaye federal ki afekte ki te chwazi rete anonim akoz yo pé reprezay

te deklare, "Sa a te yon moman ki difisil anpil, non sélman pou nou menm ak fanmi nou
men pou plizyé milye |6t anplwaye federal k ap travay di ak anpil ameriken ki konte sou

sévis ajans nou yo ofri yo. Nou remésye Gouvéné Hochul pou opdtinite sa a pou pataje

eksperyans nou yo, ak pou angajman administrasyon li a pou sipote travayé ki afekte yo
epi mete aksan sou opotinite nan sévis Eta Nouyok la."

Elaji inisyativ "Yo Anplwaye Ou" a

Pou elaji inisyativ "Yo Anplwaye Ou" a, Gouvené Hochul te anonse yon efo kontinyél
pou rekrite moun ki gen eksperyans epi atire yo nan sevis Eta Nouyok la. Kounye a, eta
a gen plis pase 7,000 pos travay ki kouvri tout sekté nan sevis piblik la, tankou transpo,
swen sante, teknoloji ak yon gran varyete 160t domén. Pozisyon tankou avoka, enjenye,
enfimye, ak espesyalis IT fé pami pozisyon ki gen demann yo.

Pou sipote travaye federal ki afekte yo, Depatman Travay Eta a ap ofri webiné gratis ak
enfOmasyon sou sévis sipd pou travayé yo ke yo te revoke oswa ke gouvénman federal
la prevwa revoke yo. NYSDOL ofri asirans chomaj tou pou moun ki abite nan Eta

Nouyok yo. Asirans Chomaj se revni tanporé pou travaye ki elijib ki vin nan chomaj san



se pa fot yo. Moun ki kalifye yo ka resevwa yon peman benefis chak semén pou yon
maksimom 26 semeén konplé pandan yon peryod yon ane. NYSDOL bay yon pakét
resous gratis pou tout Nouyoké yo, ki gen ladan konséy sou rechéch travay ak rezotaj,
asistans pou redije CV, ak resous karye atravé Sant Karyé Vityel (Virtual Career
Center) la.

Anplis de sa, Depatman Sévis Sivil Eta Nouyok la ofri dives resous pou moun k ap
chéche travay tankou Anbochaj pou Plasman ljans Limite nan tout Eta a (NY Hiring for
Emergency Limited Placement, NY HELPS), Pwogram Anbochaj Tanporé pou Veteran
(Veterans Temporary Hiring Program) yo, ak Pwogram Gouvéne a pou Anboche Moun
ak Veteran Andikape yo.

Komisé Depatman Travay Eta Nouyok la, Roberta Reardon, te deklare, "Rekritman
ansyen travayée federal yo nan sévis Eta a benefisye tout Nouyoké yo. Travayé yo
jwenn bon salé, travay ki estab epi Eta a jwenn fonksyone sivil ki gen eksperyans ki
anvi bay ekspétiz yo pou sipote sévis gouvenmantal yo.Depatman Travay Eta Nouyok
la pare pou sipote tout moun ki twouve yo san travay toudenkou. Mwen ankouraje tout
travayé k ap chéche travay pou yo itilize resous gratis nou yo imedyatman."

Komisé Depatman Fonksyon Piblik Eta Nouyok la ak Prezidan Komisyon
Fonksyon Piblik la, Timothy R. Hogues, te deklare, "Vin rejwenn Eta Nouyok pou
kontinye eritaj nOb ou a nan seévis piblik epi jwenn yon karyé ki bay rekonpans. Nou offri
djob ki estab ak benefis jenere, jis kote w ap fé travay enpdtan pou kominote w ak 16t
moun Nouyok yo — epi kote yo pral apresye ak respekte sévis ou bay piblik la.
Kdomanse yon nouvo chapit karyé admirab nan sévis piblik ou jodi a nan vizite
NY.gov/WeWantYou."

Depi I¢€ li te antre an fonksyon, Gouveéné Hochul te aplike plizyé inisyativ pou ranfose
mendev piblik Nouyok la. An 2023, Gouvéné Hochul te pwolonje 12 semén konje
parantal ki totalman peye pou tout mendeév eta a, pou premye fwa nan istwa eta a. An
2024, eta a te lanse pwogram NY HELPS la, ki te anile tanporéman egzijans egzamen
sévis sivil pou anpil pos travay, sa ki lakdoz preske 24,000 nominasyon nan gouvénman
eta a, anplis 6,000 nominasyon nan gouvénman lokal yo. Anplis de sa, eta a te kreye 10
Sant pou Karyé nan Gouvenman (Centers for Careers in Government), ki ofri moun k
ap chéche travay konsey sou sistém sevis sivil ak opotinite karye. Gouvéné a tou leve
jél anbochaj la, sa ki elaji opotinite pou moun ak veteran andikape yo, epi li finanse
nouvo sant tés yo pou sipote mendév la davantaj.

Bati Mendév Demen an

Kom yon pati nan Diskou Eta Leta 2025 li a, Gouvéné Hochul te pwopoze fé koléj
kominoté vin gratis pou etidyan ki gen laj 25-55 an k ap chéche kék diplom dezan nan
okipasyon ki gen anpil demann, tankou enfimyé, anséyman, teknoloji, jeni ak plis anko.
Anplis de sa, Eta a pral kouvri depans ekolaj, liv ak fré pou patisipan yo nan pwogram
sa a epi li pral ogmante finansman pou enfrastrikti sipd karyé pou konekte elév yo ak
opotinite travay. Gouvene Hochul te pwopoze tou pou bay finansman pou founisé
apranti anrejistre ak pre-aprantisaj nan okipasyon ki gen anpil demann yo, pou kouvri

salé apranti pasyel, depans fomasyon, ak pou gwoup ki pa byen reprezante yo, sevis
konplé. Anplis de sa a, Gouvéneé te pwopoze pou refome fason ajans egzekitif yo
anboche talan nan domeén sibésekirite ak teknoloji & yo retire egzijans diplom kat ane
pou anpil pos debitan ak premye karyé, epi li pral kreye yon pwogram bous detid pou
sibésekirite ak kolej kominoté SUNY ak CUNY ki mete etidyan diplome yo nan travay
dezan nan gouvénman eta a. Gouvené Hochul pral travay tou avek konpayi prive yo
pou diminye oswa retire menm jan an séten kondisyon edikatif pou kreye plis pwen
antre pou Nouyoké ki diplome nan koléj kominoté ak teknik.

HiH

Lot nouvel disponib sou sit www.governor.ny.gov
Eta Nouyok | Chanm Egzekitif | press.office@exec.ny.gov | 518.474.8418
Enskri pou w jwenn mizajou Biwo Gouvené a: ny.gov/signup | Voye téks NEW YORK bay 81336

ANILE ENSKRIPSYON OU

